
Ukraine Reaḱ Lạṛhạire Bar
Phuṭbol khelwaṛkin Gurena
Ukraine ar Russia talare mit́ lạṛhai do̠ calaḱ kana. Calaoen 24
February  aṅga  paha-poho  kho̠naḱge  noa  dhawa  jhapṭao  do̠  ehoṕ
akana. Teheń Lukhibar dhawa jhapṭao reaṅ irạl aḱ din. Russia-
Ukraine talare oka lạṛhại noa do̠ dosar dhaoaḱ Gulmal tayo̠m
Europe  reaṅ  jo̠to̠waḱ  kho̠n  maraṅ  kạphạriạu-lạihaiko
metat́kana.

Calaoen eyae dinre Russia ren phạd ar palṭonko Ukraine reaḱ mimit́
ṭoṭhare kuṛpaṛko calaoet́ kana. Russia nit́ dhạbićte ạḍi utạr
nagrahakoe do̠kho̠l akat́a. Noa lạpạṛhạire disomren barea phuṭbol
khelwaṛ hõ jiwikin alaeket́a.  

Noako dinre 10 lakh kho̠n ḍher hoṛ Ukraine nagrahako bạgiada. Disom
ko bạgiakat́re hõ, Russiawaḱ nonkan kuṛpaṛ birudre disom hoṛko
hạtiạrko  saṕjoṅana.  Janam  disom  rukhiại  khạtir  haron  dinre
disomren  khelwaṛ  hõ  thir  bạnuḱkoa,  bickom  lạihaireko  so̠ho̠t
seṭerakana.  Ar  sạrige  noa  gulmal  lạpạṛhạire  barea  phuṭbol
khelwaṛ Vitali Sapylo ar Dmytro Martynenko hõkin gurena.

Nukin  babar  goṭen  phuṭbol  khelwaṛ  aḱ  International  Federation
FIFPRO  Ukraine  re  Russia  reaḱ  kuṛpaṛre  noa  kho̠bo̠re  baḍae
ocoakada.

21 serma umerren Sapylo dosar bibhạg do̠l Libhib se̠ć kho̠naḱe
e̠ne̠joḱkan  tahẽkana.  Ado̠  noa  lạpạṛhạire  Tank  commander
hisạbtey  jo̠po̠ṛaolena.  Uni  do̠  Kyiv  reaḱ  mit́ṭen  kuṛpaṛ
gulmạlre gurena.

Ar  onkage  Club  FC  Gostomel  são  lạphuạ  khelwaṛ  hisạbteye
e̠ne̠cjoḱ  kan  tahẽkana  Martynenko.  Ukraine  Rajdhạnire  nijaḱ
Apartmentre eṅgatet́ são 25 umerren nui khelwaṛ girobasoḱ kan
tahẽkana. Nui hõ Russia phạdkoaḱ boma hạntey gur ocoyena. FIFPRO
baḍae  ocokeda,  Nukin  juạn  khelwaṛ  Vitali  Sapylo  ar  Dmytro
Martynenko takinaḱ gharońj, peṛa ar gateko lạgit́ mãyã mohle

so̠do̠ret́kana. Noa lạṛhạire pạhil jãhãe phuṭbol khelwaṛ aḱ
gur  kho̠bo̠r  baḍae  ńamena.  Nukin  bana  hoṛge  suluktekin
jạpit́joṅma.

Lạṛhạire gur tayom Sapylo do̠ ‘Mahabir’ hisạbteko cikhnạkedea
acaḱ club Carpati. Nui do̠ calaoen So̠ko̠lbare gur akana me̠nteko
pusṭauteko baḍae ocoakada. Ale do̠ jaoge nui Mahabir aḱ jaejugaḱ
diḱsạwaḱ thuti ko porbosto pos idia.


